
 Хурметли окъуучула!
Биринчи апрельден 2012 жылны экинчи жа-

рымына газетлеге бла журналлагъа жазылыу 
кампания башланнганды. 

Сиз «Заманнга» связьны къайсы почта бё-
люмюнде да жазылыргъа боллукъсуз. Алты 
айгъа жазылыуну багъасы, аны энчи белгилерге 
сюебиз, тюрленмегенди, алгъыннгылай къал-
гъанды - 356 сом 10 капек.

Бу магъаналы ишни узакъгъа созмагъыз!

Ахыры 2-чи бетдеди.

КОМИССИЯНЫ ЖЫЙЫЛЫУУ

Къурулуш

2 бет 3 бет 4 бет

Таш 
къонакъ

3 бет

Кавказны тауларында 
бузла эригени сезиледи

4 бет

Умутландыргъан 
башлау

Ол жюрегини 
буйругъу бла жазады

Былтыр март айда Нальчик че-
рекни жагъасында ислам билим 
бериу араны мурдор ташы къууан-
члы халда салыннган эди. Июнь 
айда «Заман» газетге берген ин-
тервьюда  (2011, № 111) КъМР-ни 
муфтийи Хазратали Дзасежев ол 
2012 жылда март айны  ахырында    
битдирилликди деген эди.  Алай 
быйыл къыш артыкъда сууукъ 
болгъаныны хатасындан ол умут  
толмагъанды. Болсада бюгюн-
люкде алайда тёрт къатлы мекям 
ёсгенди. Анда Абу Ханифаны 
атын жюрютген Шимал Кавказ 
ислам университет орналлыкъды.   

Хазратали Джазежев бизге 
айтханнга кёре, къурулуш къалай 
баргъанына ол хар ыйыкъдан   
кеси къарайды. Кемчиликле 
болсала, ала терк окъуна кете-
риледиле. «Къышда журтну ичин 

Элледе болуп, адамла бла 
ушакъ эте келсенг, сейир къадар-
лары болгъанлагъа жолугъуп да 
къаласа. Ала, уллу къуллукълада 
да ишлемей, белгили алимле да 
болмай, кёбюсюнде уа элден 
узакъгъа да хазна чыкъмай тур-
гъанлыкъгъа, кеслери кёзлери 
бла кёрген, къулакълары бла 
эшитген тамаша хапарла айта-
дыла.

Аллайладан бири Кёнделенден 
Энейланы Сюлемен эди (жан-
нетли болсун). Бизге бу хапарны 
да айтхан ол эди. Аны ол сау 
заманында жазып алгъанымча 
береме.

-  Сюлемен, кёп белгили адам-

Валентина Терешкова дарманны 
Кёнделенде тапханды

«Окъуу ара халны тюзетирге, 
къаугъаланы кетерирге болушурукъду»

Бахсан районда аны жер-

жерли а дминистрациясыны 

башчысы Хасан Сижажевни 

башламчылыгъы бла, районну 

билим бериу управлениясы да 

болушуп «Эм иги школ арбаз» 

деген конкурс бардырыллыкъды. 

Аны баш мураты - устазланы 

сюртюп башлагъан эдиле, алай 
биз аны  унамагъанбыз, жылыу 
келгени бла  ол артха къобуп 
къалмасын  деп. Болсада иш 
бир сагъатха да тохтамагъанды», 
- дегенди. 

Муфтий айтханнга кёре, битеу 
комплексни да келир жыл та-
мамларгъа  мурат барды. Анга 
университет,  беш мингден аслам 
адам сыйынырыкъ межгит, ад-
министратив мекям кирликдиле. 
Жангы межгит а башхаладан 
энчи боллукъду. «Аны миллет тё-
релеге таянып ишлетир  умутубуз 
барды.  Аллах айтса, келир жыл  
комплекс саулай   битдириллик-
ди.   Аны  тёгерегинде уа адамла 
солурча парк  къураллыкъды», 
- дегенди. 

Ала болгъан мюлкле арт заман-
лада табылгъан илму амалланы 
хайырланнганлары бла белгили-
диле. Аланы асламысы кеслерини 
ишлерин къуру жерде башлагъ-
андыла. Алай федеральный эмда 
республикалы программалагъа 
кёре, алагъа къыралны жанындан 
болушлукъ этилип, ала биле-биле 
тирилгендиле,кюч алгъандыла. 

Аны юсюнден ол мюлклени баш-
чылары бир аууздан айтхандыла. 
Ала республиканы Башчысы Арсен 
Каноковха бла Правительствону 
Председатели Иван Гертерге эл 
мюлкде ишлегенлени кёллендириу 
жаны бла кёп тюрлю мадарла эт-
генлерин белгилегендиле. Тийишли 
документлени жарашдырыугъа, 
аланы керекли службалагъа ёт-
дюрюуге уллу себеплик этгени, ол 
санда кредит алыргъа онг бергени, 
агропромышленность сектор-
гъа инвестицияла келирлерине 
къыйын салгъаны ючюн Эл мюлк 
министерствону башчысы Альберт 
Каздоховха жюрек ыразылыгъын 
билдиргендиле.

Алтуд элде «Адамоков» коллек-
тив-фермер мюлкню фермасында 
болгъанында,Правительствону 
Председатели  предприниматель 
ишин къалай башлагъанын эсге тю-
шюргенди. Мындан эки жыл алгъа 
150 мал сыйынырыкъ ферма энди 
сюеле башланнганды. Ол заманда 
Прохладна районну администраци-
ясыны башчысы болгъан Иван Гер-
тер предпринимательни тирилигин, 
итиниулюгюн кёрюп, жер-жерли 
оноучулагъа анга чырмасагъыз 

Урунууну къоруулау жаны бла 
ведомствола аралы республика-
лы комиссияны жюрютюлген за-
конодательствогъа тийишлиликде 
урунууну къоруулауну юсюнден 
гитче бизнесни предприятияла-
рыны ишлерин къурау жаны бла 
2010 жылда 16-чы декабрьде этген 
оноуун толтуруу къалай баргъа-
ныны юсюнден Май, Прохладна, 
Урван эм Чегем районланы урунуу 
эм социальный айнытыу управле-
нияларыны келечилери сёлеш-
гендиле. Гитче предприятиялагъа 
болушуу жаны бла ала иги кесек 
иш тамамлагъандыла.

 Прохладный шахарда «Союзпе-
чать» ООО, «Дружба» ГУК ООО, 
«Центральный» ГУК ООО, «Глюк» 
ООО тинтилгендиле, предпри-
ятияланы келечилерин урунууну 
къоруулаугъа юйретиуню къурау 
жаны бла иш бардырылгъанды. 
Прохладна районда районну адми-
нистрациясыны ишчи къаууму бла 
бирге 9 организация тинтилгенди, 
аны кезиуюнде урунууну къоруулау 
жаны бла ишге методика эм прак-
тика болушлукъ этилгенди.

Май районда 2011 жылда гитче 
бизнесни предприятияларында 
24 коллектив келишим этилгенди. 
«Майскийни мирзеу алыучу пред-
приятиясы» ООО-ну бла «Гарант» 
ООО-ну урунууну къоруулау жаны 
бла иш сынаууна ахшы багъа 
берилгенди.

Чегем районда гитче бизнесни 
предприятияларыны ишлерин 

«Единая Россия»  бу кюн-
леде бардыргъан  ючкюнлюк 
семинар-кенгешге партияны 
толтуруучу комитетлерини баш-
чылары  чакъырылгъандыла. 
Быллай форум биринчи кере 
бардырылмайды эмда ол пар-
тияны членлерине сынаулары 
бла алышыныргъа болушады. 

  Кенгеш муниципальный, 
регион эм федеральный айы-
рыуладан сора бардырылгъаны 
бютюнда магъаналыды. Семи-
нарда аланы итогларын чыгъа-
рыргъа, келир заманнга борчла 
салыргъа, айныуну жолларын 
белгилерге онг бар эди. 

«Политика партияланы юсюн-
ден» федеральный закон кю-
чюне киргени бла экспертле 
къыралны политика система-
сында уллу тюрлениуле бол-
лукъларын айтадыла. Ала оюм 
этгенден, регионлада эмда 
муниципалитетледе партияла-
ны араларында конкуренция 
башланырыкъды. 

Семинарны жетишимине 

Леонид Тибилов - 
Юг Осетияны президенти

Юг Осетияда президент айыры-
уланы экинчи урумунда 60-жыл-
лыкъ Леонид Тибилов хорлагъ-
анды, алгъын ол республиканы  
КГБ-сыны башчысы болуп иш-
легенди. Анга   айырыучуланы 
54 процент чакълысы къол  кё-
тюргенди, аны оппоненти  Давид 
Санакоев жанлыла  уа 43 процент 
чакълы  болгъандыла.

-Халкъ арыгъанды, алай эсе 
да, акъыллыды, ол энтта да кеси 
жаратхан адамны айыргъанды 
башчыгъа,-дегенди Тибилов, 
хорламыны юсюнден эм Юг 
Осетияны халкъын бирикдириу 
бла кюреширигин айтханды. 
Санакоев оппоненти Тибиловну 
хорламы бла алгъышлагъанды, 
айырылгъан президент а оппо-
нентин правительствода ишлерге чакъыргъанды.

Юг Осетияда президент айырыуланы жангыдан бардырыргъа 
деген оноуну республиканы огъаргъы сюдю озгъан жылны ноя-
бринде бардырылгъан айырыула бузукълукъла этилип бардырыл-
гъанлары ючюн этгенди.

Халкъла аралы къараучула айырыула эркин халда бардырыл-
гъандыла, республикада халкъны жашауу демократиялы бол-
гъаныны шагъатыдыла, дегендиле. Тбилиси айырыуланы терсге 
санагъанды эм «Цхинвал регион Грузияны биреу бийлеп тургъан 
территориясыды»-дегенди.

Нальчикде жашагъанладан 
кёплери кёре болурла бу кюнледе 
Ленин проспектде жол жанла-
рын тапландырыу  къыстау бара 
тургъанын. Прораб Владимир 
Перхичев айтханнга кёре, орамны 
башындан аягъына дери бор-
дюрла алышынырыкъдыла, ызы 
бла эски асфальт къобарылып, 
жангысы салынырыкъды. 

Аны бла бирге жолну узунуна 
автобусла тохтаучу, тюкенле бол-
гъан жерледе машинала тохтарча 
«хуржунла» ишленирикдиле, све-
тофорланы къатларында темир 
чалдишле орнатыллыкъдыла. 
Дагъыда шахарны баш орамы 
бютюнда жарыкъ болурча этил-
ликди, анда чыракъла алышыны-
рыкъдыла.

- Бу ишледе бек къыйыны жый-
ырма-отуз жылдан бери тургъан 
эски бордюрланы кетерип, жан-

Кюч салыу кёрюнюрча 
хайыр келтирип башлагъанды

Республиканы башчылары эл мюлкню айнытыугъа уллу эс бура-
дыла, бек алгъа малчылыкъда бла битимчиликде жангы амалла-
ны сингдириу жаны бла мадарла этедиле. Бу кюнледе Правитель-
ствону Председатели  Иван Гертерни Май эмда Прохладна район-
ланы малчылыкъ бла кюрешген предприятияларына барыуу да 
ма аны бла байламлы болгъанды. Аны биргесине республиканы эл 
мюлк министри Альберт  Каздохов да баргъанды.

эшитмегенме демегиз деп,сёзню 
къаты салгъан эди.

-Алгъын республикада тууар 
этни производствосун айнытыугъа 
артыкъ уллу эс бурулмагъанды,-
дегенди Иван Константинович.-Бу 
мюлк районда биринчи болгъанды. 
Борчлары башын басып тура эдиле. 

Тёгерекдеги сабанлада ёсген на-
ртюх а  силос уруну 8 минг тоннагъа 
толтурургъа онг берликди. Алайды 
да, мюлкню айнып баргъаны 
баямды. Бусагъатда анда  бугъа 
таналадан 2500-сю багъыла тура-
ды. Жылны ахырына мюлк проект 
кючюне жетерикди.

«Риал-Агро» сют комплексни 
директору Муазин Абазехов, къо-
накълагъа мюлкюн кёргюзте, 
ишин неден башлагъаныны юсюн-
ден хапар айтханды. Прохладный 
шахардан узакъ болмай орнал-
гъан малчы комплекс атылып, 
оюлургъа жетип тура эди. Энди 

тинтиу район прокуратура бла 
бирге ётдюрюлгенди. Аны кези-
уюнде ангылатыу иш бардырыл-
гъанды, методика болушлукъ 
этилгенди.

Бардырылгъан ишге да къа-
рамай, Урван районда гитче 
бизнесни бир - бир предприяти-
яларында ишлегенлени саулукъ-
ларын сакълау, урунууну къоркъу-
усузлугъун жалчытыу жаны бла 
эркинликлерине бузукълукъла 
этиледиле. Комиссияны жыйы-
лыуунда Бахсан шахарны урунуу 
эм социальный айнытыу управ-
лениясыны специалисти Азамат 
Кочесоковну, «Бахсанрайтранс» 
ООО-ну директоруну орунбаса-
ры Аслан Факовну, «Рафшан» 
такси ООО-да, «Бахсан» такси 
ООО-да эм «Бахсанрайтранс» 
ООО-да урунуу къоруулау жаны 
бла КъМР-де урунууну къырал ин-
спекциясы ачыкълагъан бузукъ-
лукъланы кетериуню вопросуна 
кёре докладларына тынгылагъ-
андыла. «Бахсанрайтранс» эм 
«Бахсан» такси ООО-да ишлеген-
лени аттестациялауну бардырыу 
жаны бла белгиленнген жумушла 
толтурулмагъандыла.

Битеу сюзюлген вопрослагъа 
кёре, жыйылыуда оноула этил-
гендиле, ала тийишли органлагъа 
билдирилликдиле.

КъМР-ни Урунуу эм 
социальный айнытыу 

министерствосуну 
пресс-службасы.

Урунууну къоруулауну 
вопросларына къаралгъанды

Бу кюнледе Урунууну къоруулау жаны бла ведомствола 
аралы республикалы комиссияны жыйылыуу болгъанды. 
Анга районланы тийишли управленияларыны, организаци-
яланы келечилери къатышхандыла. Жыйылыуну республи-
каны урунуу  эм социальный айнытыу министрини орунба-
сары Николай Голочалов бардыргъанды.

Партия юйрениуле белгиленнген 
жумушланы толтурургъа себепдиле

«Единая Россияны» аппараты 
дайым да ишлеген айырыу 
штабха алышыннганын санар-
гъа боллукъду.  Бюгюнлюкде 
толтуруучу комитет ара айырыу 
штабха тюрлендириледи.  Был-
лай башхалыкъла регионлада 
да боллукъдула. 

Партияны ич ишлерини чекле-
ринде бюрократияны    азайты-
угъа баш магъана берилликди. 
Ол мурат  бла «битеу жумуш-
ланы бир жерде» деген жорукъ 
кийирирге белгиленеди. Алай 
болса, битеу жумушла да ара 
толтуруучу комитетни юсю бла 
бардырыллыкъдыла.

«Единая Россия» уллу къырал-
ны партиясыды эмда ол тюрле-
нирге, айныргъа хазырды. Ол 
тири, оюм эте билген адамлагъа 
ачыкъды. Аны бёлюмлери битеу 
муниципалитетледе, элледе 
да бардыла. Мындан ары да  
халкъны сейирлерин къоруулар-
гъа, хар кимни да жарсыуларын 
толтурургъа хазырды. 

Бизни корр. 

Тапландырыу

Ленин проспект 
айбатландырылады

гыларын орнатыуду, -дейди  Вла-
димир Перхичев. –Андан сора уа  
Коммунарланы,  Головко, Пачев, 
Осетинская,Къабарты орамла-
ны да жол жанлары тап халгъа 
келтирилликдиле. Битеу бу ишле 
биринчи сентябрьге тамамла-
ныргъа керекдиле. Аны ючюн 
деп биз кюн сайын къарангы 
болгъунчу ишлейбиз, шабат кюн-
ню да хайырланабыз. Асфальт 
салып башласагъ а, ыйых кюн 
да солургъа тюшерик тюйюлдю.

Шахарны орамларын таплан-
дырыу  чекленнген жууаплы-
лыгъы болгъан «1-чи Ремкъуру-
луш» обществону генеральный 
директору Астемир Киримовну 
башчылыгъы бла бардырылады.

ХОЛАЛАНЫ Марзият.
СУРАТДА: жолну жанына бор-

дюрла салыргъа хазырланыу.
Суратны автор алгъанды.

Биз италиячыланы, немислилени да 
чакъыргъанбыз, жангы технологи-
яланы сингдирирге кюрешгенбиз, 
инвестиция мажаргъанбыз.

Бюгюнлюкде уа мында юч минг 
тууаргъа жангы мал орунла ишлене 
турадыла, аш юлешиучю жангы не-
мисли оборудование салыннганды. 

уа ол европа маталлы юлгюлю 
сют фермагъа айланнганды. Бю-
гюнлюкде мында 392 сауулгъан 
ийнек барды. Аны иеси жууукъ за-
манлада аланы санын эки кереге 
кёбейтир мурат этеди.

ла сенде болгъандыла. Ала 
Кёнделенни жерини ариулугъун 
жаратыпмы келе эдиле бери, 
огъесе санга энчи жумушлары-
мы бар эди?

-   Хар бири да бирер иши бла 
келгендиле. Солургъа сюйгенле 
да болгъандыла. Къошумда кече 
къалып кетип да тургъандыла.Ты-
зыл, солуйма дегеннге, бек ала-
мат жерди. Къырал къуллукъчула 
терк-терк жете эдиле. Ала уугъа 
барыргъа сюйгендиле. Кийик эт 
ашап, кече къалып кетгенлери да 
болгъандыла. Кёп эдиле, аланы 
къайсы бирин айтхын.

Айырыула

Конкурс

Эм тынгылы арбазны сайларыкъдыла
бла окъуучуланы учреждения-

ланы тийрелерин игилендирир 

ючюн кючлерин бирикдирирге-

ди. Биринчи юч жерлени алгъан-

лагъа 100, 70, 50 минг сом берил-

ликди. Эришиу талай кезиуден 

къураллыкъды, аны итоглары 

майда белгили боллукъдула. 

Бу мероприятие жангы тюйюл-

дю. Алгъаракълада анга ушаш 

«Эм иги эл», «Эм иги арбаз» 

деген конкурсла ётген эдиле. 

Арина АЛОКОВА.

Бахсан районну жер-жерли 

администрациясыны пресс-

службасы.

Быллай ат бла Прохладный 
районда жаш тёлю акция ётгенди. 
Ол аскер борчларын къыралдан 
тышында бардыргъанда жоюл-
гъан россейлилени эсгериуге 
жораланнганды. Аны район ад-
министрация, «Единая Россия» 
партияны андагъы бёлюмю эм 
ДОСААФ къурагъандыла. Жаш 
тёлю бла бирге бу ишге Уллу Ата 
журт урушну ветеранлары да къа-
тышхандыла.

Виктор Бибик, Николай Брян-
цев, Николай Козодеров, Василий 
Москаленко, Виктор Деменко - 
была барысы да Афган урушдан 
къайтмай къалгъанладыла. Жый-

«Биз унутмагъанбыз!»
ылгъанла аланы ата-аналарына 
саугъала эм ыспас сёзле бла 
барып ыразылыкъларын билдир-
гендиле. 

Район администрацияны физ-
культура эм спорт жаны бла 
бёлюмюню таматасы Анатолий 
Куценко билдиргеннге кёре, был-
лай акцияла, бек биринчиден, 
жигитлени атлары жаш тёлюню 
эсинде къалсын деген мурат 
бла бардырыладыла. Жоюлгъан 
солдатланы юйюрлери да аланы 
жашларын унутмагъаныбызны 
билирге керекдиле.

КЪАСЫМЛАНЫ Аминат.  

Ахыры. Аллы 1-чи бетдеди.

СЕМИНАР

Документле

Ахыры. Аллы 1-чи бетдеди.

Къабарты-Малкъар Республиканы Парла-
менти бегим этеди:                  

1. Къабарты-Малкъар Республиканы Пар-
ламентинде Жаш тёлю палатаны юсюнден 
Къабарты-Малкъар Республиканы Парла-
ментини 2009 жылда 31-чи октябрьде чыгъа-
рылгъан 177-П-П номерли Бегими бла къабыл 
кёрюлген Болумну 4.2-чи пунктуна быллай 
тюрлениуле кийирирге:

Къабарты-Малкъар Республиканы Парламентинде Жаш тёлю палатаны 
юсюнден Болумну 4.2-чи пунктуна тюрлениуле кийириуню юсюнден

Къабарты-Малкъар Республиканы Парламентини                                       
Б Е Г И М И

1) биринчи  абзацда «33 члени» деген сёз-
лени орунларына «41 члени» деп жазаргъа;

2) 1-чи подпунктда «6» дегенни орунуна «11» 
деп жазаргъа;

3) 3-чю подпунктда «7» дегенни орунуна «10» 
деп жазаргъа.

2. Бу Бегим къабыл кёрюлген кюнден баш-
лап кючюне киреди.

  

Къабарты-Малкъар Республиканы Парламентини Председатели             ЧЕЧЕНЛАНЫ А.
Нальчик шахар,  2012 жылда 29-чу мартда, №1083-П-П

Майскийде Б.Хамдохов атлы  агро-
промышленный колледжни фи-
лиалында «Башланнган эм орта 
профессионал билим берген учреж-
денияланы директорларыны класс 
башчыла бла юйретиу иш бардыр-
гъан орунбасарларыны  ишлери 
къалай къуралыргъа керекди» деген 
темагъа  КъМР-ни Билим  бериу эм 
илму министерствосу республика-
лы семинар бардыргъанды.Аны 
ишине ол ведомствода ишлегенле, 
республиканы тийишли учрежде-
нияларындан, лицейлеринден, 
колледжлеринден да устазла, класс 
башчыла да къатышхандыла. 

Семинарны чеклеринде коллед-

Къарачай-Черкесни экологлары 
эм алимлери ахыр жылланы ичинде 
Кавказны баш сыртында буз бёркю 
эригени сезилип башлагъанды, алай  
бла буз ёзенле азаядыла, дейдиле. 
Специалистлени айтханларына кёре, 
ол  тёгерекдеги къудуретге заран кел-
тирирге боллукъду.

Къарачай-Черкесни къырал уни-
верситетини алимлери бардыргъан 
ишле Кавказны тауларында хауаны 
жылылыгъы орталыкъ кёрюмдюледен 
аслам болгъаны бузланы терк  эритип 
баргъанын ачыкълагъандыла. Хауа-
ны битеулю халда жылыныуу, тенгиз 
жагъаладагъы регионланы суу бла 
басаргъа къоркъуулу этгенден  сора 
да,  тау жерлеге да къоркъуулуду.

Климатологланы айтханларына 
кёре, 350 жылны ичинде хауаны 
жылылыгъы жаланда 0,7 градусха 
кётюрюлгенди, ахыр 30-35 жылны 
ичинде уа – терк окъуна 1,3 градусха 
кёбейгенди. Сёз ючюн, Къарачай-
Черкес  Республикада озгъан жылны 
жайында суткада орталыкъ жылы-
лыкъ мардадан эсе эки-юч градусха 
кёп болуп тургъанды. Ол Кавказны 
къар бёркюню ёлчемин азайтханды.

Буз ёзенле Баш Кавказ сыртны къа-
быргъаларындадыла. Озгъан ёмюр-
ню 70-чи жылларына дери ала жа-
нындагъы аркъада да болуучу эдиле. 
Шёндю,  Минги тауну айтмасакъ, энди 
буз тюзле жокъдула. Къобан черекни 
бассейнинде болуучу 408 буз ёзенлени 
эримей къалгъаны 352-сиди. Ала Къа-
рачай-Черкесни жериндедиле. 

Гидрометеорологияны Шимал Кав-
каз управлениясыны баш гляциологу 
Юрий Ильичевни айтханына кёре, 
ахыр 30 жылны ичинде къанга бузла 
болгъан жерле 4,3 квадрат километрге 
азайгъандыла. Шёндюча терк эрип 
барсала, Орус география обществону 

- Сени излеп, Валентина 
Терешкова да келген хапар 
барды. Ол алаймыды? 

- Кертиди. Ол 1980 жылда 
болгъанды. Аны манга энчи 
жумушу бар эди. Бир кези-
уде аш орунум бек къыйнап 
тургъанды. Больницагъа 
жатып тинтдиргенимден сора 
онкология жаны бла  аурууунг 
барды, дейдиле докторла. 
Аны билгенден сора бек жар-
сыйма. Кёп жерлеге барып, 
тюрлю-тюрлю дарманла 
мажарып, кесиме багъаргъа 
кюрешгенме.

Бир жол Ростовха барама. 
Анда Алексеенко деп иги 
генерал шуёхум бар эди. Се-
вер-Кавказ аскер округну ко-
мандующисини заместители 

Валентина Терешкова дарманны 
Кёнделенде тапханды

эди ол заманда. Жарсыууму 
анга айтама. Ол да бир къа-
уум дарман мажарады. Аны 
бла андан кетеме.

Аурудум деп, тюнгюлюп 
къалмай, ишни къоймагъ-
анма, малла бла Тызылда 
тургъанма. Бир кюн маши-
налары бла юч оруслу киши 
жетедиле. Хар келгеннгеча, 
алагъа да жарыкъ тюбейме. 
Была манга: «Бу тийреледе 
дорбунла бар эселе, бизге 
бир кёргюзтсенг эди», - деп 
тилейдиле. 

Тызыл баш жанында «Жа-
шырын дорбунла» деп барды-
ла, ары элтеме. Была бирине 
киредиле да, ичин тинтедиле. 
Дорбунну къабыргъаларына, 
башына да къара чайыргъа 
ушаш жалын къонупду. Жюз-
ле бла жылла мындан алда 
адамла бу тийреледе жа-
шагъандыла, къош этип мал 
тутхан къадар, дорбунда от 
этгендиле, аш биширгендиле. 
Аны жалыны, тылпыуу ташха 
къонуп тургъанды. Къонакъ-
ла, къалакъгъа ушаш жютю 
затланы чыгъарып, ташланы 
къырып, ол къараны жыйып 
тебирейдиле.

Ала кече мени къошум-
да къаладыла. Экинчи кюн, 
къалгъанын жыйып, юйлери-
не ингир ала кетедиле. Бир юч 
кюнден ол адамладан бири 
къайтып келеди. «Къарадан 
бираз жыярыкъма. Алай 
мени келгеними кишиге да 
айтма, нёгерлериме окъуна», 
- деп тилейди. «Охо», - дейме.

Ол къонагъым экинчи кюн 
кетеди. Дагъыда бир кюнден 
башхасы келеди. Кесинлей-
ди. Ол да, биринчиси айтхан-
ны айтып, бир кюн къарадан 

жыяды да, ингир ала ызына 
къайтады.

Бираздан ючюнчюлери да 
келеди. Ол да кесинлейди, 
нёгерлериме хапар айтма деп 
тилейди. Мен кюлеме. «Нек 
кюлесе?» - деп сорады. Ишни 
болушун айтама - нёгерлери 
келип кетгенлерин билди-
реме. Жаш алагъа ыразы 
болмайды.

Сёлеше келгенде, мен ау-
руууму юсюнден анга бил-
диреме. Ол а манга былай 
айтады: «Мен Пятигорскеде 
аскер санаторийни баш вра-
чыма. Больницадан къагъыт-
ларынгы бери тапдыр, алагъа 
къарайым да, анга кёре санга 
бир дарман этейим».

Олсагъат окъуна элге ба-
рып, больницада берген 
къагъытларымы алып келеме. 

Къысхасы, доктор алагъа къа-
райды, бир дарман да береди. 
«Муну ич, бир арада, аурууунг 
къозгъалып, къыйнаргъа да 
болур. Сен, анга да къарамай, 
дарманны ахырына дери ич», 
- дейди.

Ол айтханлай эте турама 
да, бир кюн аш орунум бек 
къыйнайды. Тюз да, энди уа 
ёлдюм, кетдим деп болгъан 
эдим. Сора дарман ичгенни 
къояма.

Бир къауум замандан ол 
адам къайтып манга келеди. 
Халымы сорады. Болушун 
айтханымда: «Ол къыт дар-
ман эди, ахырына дери бош 
жетдирмединг. Энтта да бир 
дарман берейим, аны дорбун-
дан алгъан къарадан этгенме, 
ол тауусулгъунчу ич», - дейди.

Аны да ичдим, андан сора 
дорбунда жашла тазалап 
кетген ташланы жуууп, аны 
да ичип тургъанма. Шешагъа 
къуюп, аз-аз уртлай, жаным-
да жюрютгенме. Бираздан 
халымы игиге айланнганын 
ангылап башлайма. Врачха 
саулугъуму жангыдан тинт-
диртеме. Аллахха шукур, ау-
рууум жокъ болуп тура эди. 
Терешкова уа манга андан 
сора келген эди.

-  Ол сени ауругъанынгы, 
иги болгъанынгы къайдан 
билди, анга ким айтды аны 
юсюнден?

- Аны да, тюз да мендеча, 
аурууу бар эди. Андан бек 
къыйналып тургъанды. Мени 
хапарымы уа анга генерал 
Алексеенко айтханды. Тереш-
кова бла ол Ростовда бир юйде, 
бир этажда жашагъандыла.

Сексенинчи жыл онтёр-
тюнчю ноябрь. Кюн ортагъа 
жууугъуракъ Бахсан районну 
военкому келеди. «Бусагъат 
уллу къонакъла жетедиле, 
алагъа тюберге хазыр бол», 
- дейди.

Бираздан юч къара «Волга» 
жетедиле. Къалауурлары да 
бардыла. Биринден Тереш-
кова тюшеди. Орта ёсюмлю. 
Бет сыфатына къарасанг, 
юсюнде былай бир уллу къый-
ынлыгъы болгъан адамгъа 
ушайды. Алай ышарып сёле-
ширге кюреше эди. «Мында 
бираз солур акъылым барды. 
Сора дарманынгы юйретсенг 
эди», - деп тилейди. 

Терк окъуна юйге билди-
реме - тиширыула келедиле. 
Мал соябыз. Таулу ашарыкъ-
ла этебиз: шишликле, сохта-

ла, жёрмеле. Нёгерлерин, 
кесин да бек иги сыйлайбыз. 
Ашап ашагъаны да жокъ эди 
Валентинаны. Ауруу къоя 
болмаз эди, баям. 

- Къаллай адамды деп 
ангыладынг сен аны къы-
лыгъын, кесин жюрютгенин. 
«Мен космонавт, сиз а бош 
адамла», - деп, ат башындан-
мы сёлешди, огъесе уа?

- Къошда эки кече къала-
ды. Бек адежли адам эди. 
Юйюрюнден башлап кос-
мосха чыкъгъанына дери кёп 
хапар айтхан эди. «Мени сы-
наугъа жиберген эдиле кос-
мосха. Бир къызым барды. 
Шёндю медицина институтда 
окъуйду. Саулугъу аламат 
тюйюлдю», - дегенин кесини 
ауузундан эшитгенме.

Аш ашап бошагъандан 
сора, тиширыула бла бирге 
столну жыйып, адырла жуууп 
тургъанды. Кесин кётюрген 
адам тюйюл эди.

- Дарманынгдан а бердинг-
ми сора?

- Бермей а! Шешалагъа 
къуюлуп, жарашдырылып 
тургъанлары бар эди да, ала-
дан берип жиберген эдим. 
Артда дарман жарагъанды 
деп, къууанып, къагъыт да 
жазгъанды. 

Бир кере спутникледе хай-
ырланнган приборланы чыгъ-
аргъан заводну генеральный 
директору келеди. Ол да 
Валентинаны иги шуёхларын-
дан бири. Дарманынг жарап, 
Терешкова иги болгъанды 
деп хапар айтхан эди.

                                   
ОСМАНЛАНЫ Хыйса.

 1. Къабарты-Малкъар Республиканы Пар-
ламентини «Къабарты-Малкъар Республика-
ны 2011 жылда законодательствосуну болу-
муну юсюнден» докладын къабыл кёрюрге.

2. «Къабарты-Малкъар Республиканы 2011 

Къабарты-Малкъар Республиканы Парламентини «Къабарты-Малкъар 
Республиканы 2011 жылда законодательствосуну болумуну 

юсюнден» докладыны юсюнден 

Къабарты-Малкъар Республиканы Парламентини
Б Е Г И М И

Къабарты-Малкъар Республиканы  Парламентини Председатели               ЧЕЧЕНЛАНЫ А.
Нальчик шахар,   2012 жылда 29-чу мартда,  №1091-П-П

жылда законодательствону болумуну юсюн-
ден» докладны электрон версиясын Къабар-
ты-Малкъар Республиканы Парламентини 
официальный сайтына салыргъа.

Кавказны тауларында бузла эригени сезиледи
Къарачай-Черкесде бёлюмюню оноучу-
су Вячеслав Онищенко этген тергеулеге 
кёре, къалгъан бузла жаланда 80-100 
жылгъа жетерикдиле. Специалистле 
аланы ол халда терк эриулерини сыл-
тауун адам улу бардыргъан ишле бла 
байламлы этеди.

Советлени жылларында, аш-азыкъ 
программаны толтурур муратда агро-
промышленность комплексни ай-
нытыуну терклендирирге кюрешип, 
жайлыкълада отлауланы седиретген-
диле. Аны хатасындан Къарачай-Черкес 
Республикада малланы кечиндириучю 
жайлыкъланы 34 проценти тозурагъ-
анды. Андан сора да, агъачланы сюй-
генлерича къырыу  баргъанды, ала уа 
географиялы сеть бла эм сууну тап 
хайырланыу бла байламлы эдиле. 

Аны хатасындан мал сюрюуле жерни 
мылылыгъын жалчытхан тымлы баш 
къатысын тозуратхандыла, агъачла-
ны оюмсуз къырыу да анга себеплик 
этгенди. Алай бла экосистемагъа 
уллу заран тюшгенди. Суу ызла да 
ашалгъандыла, жерде мылылыкъ 
кёбейгенди, алай бла тау черекледе 
суу азайгъанды, Вячеслав Онищенко 
Ара Россейни череклеринде суула 
кёбейгендиле дей эсе да.

Ахыр жыллада Къарачай-Черкесде 
уллу эм гитче черекледен  бла суучукъ-
ладан жюзден асламырагъы къуруп 
кетгендиле. Ол жаны бла артыкъда 
Бир жанлы  къая сыртны эрип кетген 
бузлары суу бла жалчытыучу черекле 
къуругъандыла. Тюз ма алай бола 
барады Къабарты-Малкъарда, Дагъ-
ыстанда, Чеченде да.

Гидрография балансны тюрленнге-
нини хатасындан аз мылыны сюйген би-
тимлени орунуна мылылыкъны сюйген 
битимле бийлик эте башлагъандыла.
Хауаны жылыннганы битимлени ёсюу 
болжалларын  10-12 кюннге кёбейтген-

ди. Аланы жаз башында айныулары 
юч-беш кюн алгъа башлана эселе, кюз 
артында жукъугъа да ала алты-жети 
кюн кеч киришедиле. Жаныуарла да 
жашауларын ол тюрлениулеге келиш-
дирир ючюн, жюрюучю жолларын, 
тюк алышындырыуну, тёлю бериуню 
болжалларын тюрлендиргендиле.

Къарачай-Черкесни жаныуарларын 
эм суулада биология байлыкъланы 
къоруулау эм хайырланыу жаны бла 
управлениясыны баш къырал инспек-
тору Хаджимурат Кочкаровну оюмуна 
кёре, хауаны терк жылыннганыны ха-
тасындан жаныуарла алгъын кечинип 
тургъан жерлерин алышындырадыла, 
сууугъуракъ жерлеге кёчедиле.Алимле-
ни оюмларына кёре, хауаны жылынн-
ганы къанатлыланы эм жаныуарланы 
ашларын осалландыргъанды, ала 
эрттен аласында бла ингир салкъында 
болмаса отлаялмагъанлары эм аш тап-
магъанлары ючюн. Чабакъланы жыйны 
атхан эм жаныуарланы тёлю берген 
кезиулери да тюрленедиле. Жангы хауа 
болумлагъа  келишалмагъанла алыкъа 
къуруп кетмеген тау жайлыкълагъа бар-
лыкъдыла неда башха жерлеге кёчюп 
кетерикдиле.

Шёндю Архызда турист-рекреация 
комплексни ишлеу тири халда бар-
дырыла турады. Шимал Кавказны 
бир-бир жерлеринде бир бёлек уллу 
курортла къурар мурат барды. Табийгъ-
атны къоруулар эм аны антропогенный 
болумладан сакълар ючюн, алимлени 
оюмларына кёре, шёндюгю коммуни-
кацияланы жашаугъа сингдирирге эм 
къалгъан-къулгъанланы жарашдыр-
лыкъ производстволаны къураргъа 
керекди.

Экологла череклени тийрелерин-
де къурулуш ишлени бардырыугъа, 
жер участкаланы сатыугъа къажау 
тургъандыла. Теберди биосфера за-
поведникни территориясында, аныча 
КъЧР-ни бек ариу тау ауузларында 
миллет паркны къурар жанлыдыла. 
Алай этилсе, мында табийгъат бай-
лыкъланы комплекс халда къоруулар-
гъа эм хайырланыргъа, тёрели мал-
чылыкъ эм уучулукъ бла кюреширге, 
сууланы тап хайырланыргъа, андан 
сора да, тёгерекдеги къудуретге заран  
тюшюрмей, турист-рекреация ишле 
бла кюреширге онг боллукъду.

              

 «Российская газета».

Экология

жни преподавательлери классларын-
да анкетала жарашдыргъанларын, 
андан сора да, «Кризис подросткового 
возраста» деген ат бла уллу проект 
хазырлап, анга кёре да ишлегенлерин 
билдиргендиле. Бу тематика бла бай-
ламлы  филиалны биринчи курсуну 
студенти Ирина Черноказинскаяны 
«Жашау бла даулашда» деген со-
циальный проектини презентациясы 
болгъанды. Ол, анкеталаны бла со-
циологланы билдириулерин хайырла-
нып, жаш тёлюню арасында суицидни 
кёп бола баргъаныны юсюнден оюмун 
айтханды. 

Семинарны хазырлагъанла уа дагъ-
ыда къонакълагъа «Мен энди бери бир 

заманда да къайтырыкъ тюйюлме» 
деген ат бла Ролан Быковну социаль-
ный ролигин кёргюзтгендиле. Анда 
къолайсыз, аталары, аналары ичги-
чиле болгъан юйюрледе ёсгенлени эм 
кеслери къыйын къылыкълы болгъан 
сабийлени юслеринден сёз барады.

Семинаргъа къатышханла юйретиу 
ишни бу жанын асламыракъ сюз-
гендиле. Жаш адамла кеслерини 
жашауларын юзмез ючюн, къалай эм  
къаллай амалла бла юйретиу иш бар-
дырыргъа боллугъун  тинтгендиле. Ол 
кюн сынауларыны юсюнден бирси 
окъуу учрежденияладан  келгенледен 
да  айтханла болгъандыла. 

Семинарны практика кесегинде 

уа къонакъла мастер-классха къа-
рагъандыла. Ала  «Хар не да сени 
къолунгдады» деген иш оюннга да  
къатышхандыла. Алай бла барысы 
да кеслерини окъуучуларына сейир 
эм керекли затланы юслеринден не 
халда сёлеширге боллугъун практи-
када кёргендиле. 

Семинарны хазырлагъанла эм 
анга къатышханла быллай тюбе-
шиуню бардырыу жаланда класс 
башчыла ючюн  угъай, саулай да 
окъуу учреждениялада ишлегенле 
ючюн да уллу  магъананы тутханын 
чертгендиле.

МОКЪАЛАНЫ Зухура.

Абу Ханифаны атын жюрютген 
Шимал Кавказ ислам университетни 
ректору Чочайланы Шарафутдин 
хажи айтханнга кёре, жангы мекямгъа 
кёчгенден сора теология факультет 
ачаргъа белгиленеди. «Алай бла 
бизни студентлерибиз эки диплом 
аллыкъдыла: светский эм дин жаны 
бла. Бусагъатда уа алагъа  36 илмудан 
дерсле бериледиле, ол санда 19 свет-
ский: араб эм ингилиз тилле, Россейни 
тарыхы, политология, философия эм 
башхала. Алай шёндю бир жолгъа 
44-ден кёп жашны бла къызны  окъу-
тургъа онгубуз жокъду, отоула асыры 
тардыла. Жангы арада уа 100 студент 
окъурукъду», - дегенди. 

Ректор билдиргенича, жангы журтну 
биринчи этажында библиотека, типо-
графия, экинчисинде окъуу кабинетле 
боллукъдула. Баскетбол, волейбол 
ойнарча спорт зал да ишленеди. 
«Жаш адамла сау кюнню  мында 
турлукъдула: ала  3-4 адам сыйыннган 
отоулада жашарыкъдыла. Корпусну 
эки этажында жашла, биринде уа 
къызла турлукъдула. Бюгюнлюкде уа 
университетде окъугъан къызлагъа 
кеслери хакъ тёлеп, фатарлада кечи-
нирге тюшеди», - дегенди.  

Болсада республикада араны иш-
летиуге къажау тургъанла,  ол битсе, 

«Окъуу ара халны тюзетирге, къаугъаланы кетерирге болушурукъду»

жангы къаугъала башланырыкъдыла, 
дегенле да аз тюйюлдюле. Сёз ючюн, 
быйыл февраль айда Нальчикде тер-
роризмге бла экстремизмге къажау 
митингде сёлешгенле: бу арада кимле 
окъурукъдула, жашла неге юйренирик-
диле, бизге жангы уруш керекмейди, 
дегенле болгъандыла. 

-Кертисин айтханда, адамла бек 
къоркъадыла. Ала республикагъа 
башха регионладан студентле келлик 
сунадыла, жангы къаугъала башла-
нырла деп жарсыйдыла. Алай бу оюм 
тюз тюйюлдю. Быллай ислам арала 
башха республикалада да бардыла, 
тышындан бизге адам да келлик тюй-

юлдю. Дагъыда билимли адамладан 
угъай, динден ангылаулары болмагъ-
анладан къоркъургъа керекди. Ислам 
динни энчиликлерин билген аманлыкъ 
этмейди, законланы бузмайды, - деген-
ди Шарафутдин хажи. 

Ислам ара республикада халны 
тюзетирге,къаугъаланы азайтыргъа, 
кетерирге болушурукъду, деп оюм-
лайды КъМ Р-ни муфтийи Хазратали 
Дзасежев. «Окъуу араны баш мураты – 
исламны тазалыгъын кёргюзтюргеди,-
дегенди ол. Мен акъыл этгенден, ол 
бюгюнлюкде республикагъа бек ке-
рекди.  Сагъыш этсек,  битеу къаугъала 
да билим жетишмегенини хатасындан 

башланнгандыла. Адамла ислам   неге 
чакъыргъанын ангыласала, ол заман-
да къаугъала  тохтарыкъдыла.  

Бюгюнлюкде уа кёпле динни сау-
лай да угъай, аны кеслери жаратхан 
бир кесегине юйренип къаладыла. 
Ол а терсди. Ислам терен билим из-
лейди. Аны Аллах ахыргъы диннича 
бергенди, ол себепден анга кесибизни 
оюмубузну къошаргъа, жорукъларын 
тюрлендирирге эркин тюйюлбюз. Биз 
Мухаммат файгъамбарны  (Аллахны 
саламы анга болсун) айтханына тая-
нып жашайбыз. 

Ислам илмуда белгили алимлени, 
асхабланы тинтиулери бардыла, аланы 
барысын да билирге тийишлиди. Къуран-
да, сен бир затны ангыламай эсенг, аны 
къояргъа керексе, деп жазылады.  Башха-
ча айтханда, билмеген затынгы юсюнден 
кесинги оюмунгу айтыргъа жарамайды».

Эсигизге салайыкъ, ислам билим 
бериу ара республиканы алгъыннгы 
муфтийи Анас Пшихачевни башлам-
чылыгъы бла ишленеди. Анга ахчаны 
коммерциялы болмагъан «Ислам 
культурагъа, билим бериуге эм  ил-
мугъа тутхучлулукъ этиу» жандауур-
лукъ фонд бёледи. Республиканы 
муслийманларыны кезиуден алгъа 
бардырылгъан 6-чы съездлеринде уа 
анга Анас Пшихачевни атын атаргъа 
оноу  этилген эди. 

ТИКАЛАНЫ Фатима. 

Анкеталаны билдириулерине таяна

 Шёндюгюлю немисли оборудова-
ние уа бир жолгъа 32 ийнекни саууп 
чыгъаргъа онг береди. Кёп жумушла 
компьютерни болушлугъу бла тамам-
ланыладыла. Хар ийнекни боюнунда 
къонгуроучукъланы орунларына 
«респондер»-электрон карта-тагъ-
ылыпды. Ол хар ийнекден къаллай 
бир сют алыннганын тергеп турургъа 
амал береди.

Директор «сюрюуню менеджери» 
деген сёзлени айтханда, анга тын-
гылагъанлагъа бек сейир кёрюнн-
генди. Алай мында аллай къуллукъ 
барды, иш хакъы да 19 минг сомгъа 
жетген. Мюлкню кесини жарашды-
рыу заводу ишленип бошалса уа, 
иш хакъны 30 минг сомгъа жетди-
рирге белгиленеди. Мында уруннган 
специалистледен да эл мюлк жаны 
бла бийик билим изленеди.

Кюч салыу кёрюнюрча хайыр келтирип башлагъанды
«Сарский» коллектив-фермер мюлк-

де «Золотой колос» агроконцерн а 
сютлю эчкиле ёсдюреди. Ала мында 
беш жюз бардыла. Правительствону 
Председатели келген кюн мында  Став-
рополь крайдан Малчылыкъны бла мал 
ашла хазырлауну битеуроссей илму-из-
лем институтуну специалистлери къу-
маландырыу иш бардыра тура эдиле. 
Голландиядан келтирилген эчкиле 
шёндюге дери мындагъы болумлагъа 
юйрене эдиле. Энди уа сюрюуню са-
нын кёбейтир эмда товар продукцияны 
чыгъарыр кезиу жетгенди. 

-Сентябрьде тёлю алыу, дарман-
лыгъы болгъан эчки сют сауу да баш-
ланырыкъды. Ол кезиуге концернни 
кесини жарашдырыучу заводу да иш-
леп тебирерикди. Ол, сютню орунлагъа 
къуйгъандан сора да, «моцарелла» 
сортлу бишлакъ да чыгъарлыкъды.

Правительствону башчысы кёре 
баргъан ахыр мюлк Майский шахардан 

узакъ болмай орналыпды. Ол къоянла 
ёсдюрген «Янченко» фермады. Анда 
2200 жаныуарчыкъ барды. Иш а мын-
дан эки жыл алгъа  10 тиши эмда 2 
эркек къояндан башланнганды. Сергей 
Янченко  бир айгъа 10 тонна эт чыгъар-
лыкъ комплекс къурар умут этеди, Эл 
мюлк министерствогъа бизнес-пла-
нын да бергенди. Ол айтханнга кёре, 
продукцияны саталмай къыйналгъан 
жерлери жокъду, алыучула очередь 
болуп сюелиучюдюле.

Алайды да, республиканы агропро-
мышленность комплекси иги айнып 
баргъаны,мюлк жюрютюуню шёндюгю 
хайырлы амаллары да сингдирилгенле-
ри кёрюнюп турады. Правительствону 
Председатели чертгенича,элде алчы 
технологияланы хайырланыу элли-
лени къолайлыкъларын ёсдюрюрге, 
агрономия амалланы игилендирирге 
себеплик этгени бла къалмай, эл мюлк-
де ишлегенледен да бютюн уллу уста-

лыкъ, бютюн бийик билим излейди. 
-Эл мюлк министерство,-дегенди 

Иван Гертер,-республиканы Баш-
чысыны буйругъун толтура, бизге 
инвестицияла  келирча этеди. Кёп да 
бармай эл мюлкде жангы техникада 
ишлерча специалистле кёп санда 
керек боллукъдула къуру агрономла, 
ветеринарла,зоотехникле угъай,тр
актористле,автоэлектрикле. Ийнек 
сауучула окъуна билирге керекдиле 
бюгюнлюкде компьютерни. Аллай 
предприятиялада иш хакъ да шахар-
дагъындан аз тюйюлдю. 

Жаш тёлю бусагъатда элледен кетип 
барады, иш жокъду деп. Иш барды! 
Специалистле,инженерле жетишмей 
турадыла. Шёндюгю студентле ангы-
ларгъа тийишлидиле  аланы билимле-
ри бюгюнлюкде окъуна керек болгъан-
ларын, келир заманда уа бютюнда.

Басмагъа ТЕКУЛАНЫ 
Хауа хазырлагъанды.

Ахыры. Аллы 1-чи бетдеди.

Ортадагъы тиширыу Валентина Терешковады,аны 
онг жанындагъы Энейланы Сюлемен.

ЮБИЛЕЙ

К
ушхауновну  чыгъарма-
чылыгъына белгили жа-

зыучула Къулийланы Къай-
сын бла Алим Кешоков да 
бийик багъа бичгендиле. 
Ахыргъы «Жангы ат» деген 
статьясында литературагъа 
жангы адам келгенин, ол 
башхалагъа ушамай, аны 
энчи тили, кёз къарамы бол-
гъанын белгилегенди. 

Жазыучуну «Дождь и 
солнце» деген китабыны, 
«Южанин и северянин» деген 
хапарыны атларына къара-
сакъ да, ала айтып турадыла 
автор бир биринден узакъ эки 
тюрлю философияны, дуни-
яны, жашауну кёргюзтгенин. 
Алай алада огъурсузлукъ, 
жигитлерине эриши къарау 
сезилмейди. Адамланы къу-
жур къылыкъларын да ол, 
мыйыкъ тюбюнден ышара, 
чам эте, алай ачыкълайды.

Автор аны юсюнден айта: 
«Хар жигитде да табаргъа 
боллукъду авторну кесини 
юсюнде болгъан иги, аман 
шартларын да. Алагъа харх 
этип кюлюрге уа бир заман-
дада излемегенме»,- дейди. 

С
ёз ючюн, «Подкова» 
деген хапарында эки 

къоншуну - харам ниетли Аза-
матны бла Ахмедни -сыфат-
лайды. Аман адам, къаллай 
тюрлю хыйныгъа жетип, баш-
ханы къалай тюрлю аман бет-
ли этерге боллугъун ачыкъ-
лайды автор. Алай жазыучу, 
кесине кертичилей къала, зар 
Азаматны къоншусуна башха 
кёзден къарарча этерге мили-
ционерни да хайырланады.

Башхача айтханда, автор 
жигитин кесини ачыуунда кюе 
– бише  турургъа къоймайды, 
совет литературада бола кел-
генича, иш бла да тюзетмей-
диле аны. Адеплилик, жюрек 
халаллыкъ хорларын излейди 
Кушхаунов. Аны Ахмеди бла 
милиционери  да ол сюйгенча 
этедиле. 

Б
ир - бир хапарларында 
тюбеген жигитлерине, 

болгъан ишлеге бизни халкъ-
лада аллай тёре жокъду, ол 
жашаудан алынмагъанды, 
деп да айтыргъа болукъду. 
Ол «Цветы  новобрачным» 
эм «Чудак Нану» дегенледе 
артыкъда кёрюнеди. Марьят 
сюйгени Аслан бла юйюр 
къурар муратда эл Советге 
келгенлеринде, къарт Куржи  
къызгъа гюлле береди. «Ан-
дан сора берир зат тапмай-
мыды къарт киши?»- дерге 
да эркинбиз. Сюймекликни, 
жашлыкъны, ариулукъну ан-
гылагъан, алыкъа да ол се-
зимлерин тас этмеген аппа, 
гюллеча, чакъгъанлай, была-
ча, ариулай, жарыкълай тур 
дегенни билдиреди Марьятха.

Ч
удак Нанудача» жигитле 
уа къайсы литературада 

да кёп тюбемейдиле. Аланы 
хапарлада, романлада тууду-
рур ючюн, баям, автор кеси 
да бир кесек алача болургъа 
керекди. Ол дегеним, роман-
тикле, кесини излеминден 
эсе, башханы сейирин алгъа 
салгъанла, сюйген эсе – би-
теу да жашауун анга берирге 
хазырдыла ала.

Хапарны аты анга, аны баш 
магъанасына да аламат тап 
келишеди. Жаш да гюлле 
излейди, сюйген къызыны 
кёлюн алыр ючюн. Аланы 
уа аптекада  ишлеген оруслу 
тиширыуда Мария Николаев-
нада табады.

Битеу жашагъан дуния-
сында, анга дарман угъ-
ай, гюлле тилей биринчи 
кере келгенине болмагъанча 
къууанады. «Мен аланы не 
этерге билмейме. Бир адам 
тилемейди гюллени. Дар-
манла тилейдиле, аланы 
уа – угъай. Урлагъан окъуна 
этмейдиле да. Башхаладан 
турмаланы, помидорланы 
урлап кетедиле. Алмаларын, 
кертмелерин къоймайдыла. 
Мени бахчамда уа, гюлледен 

сора, бир зат ёсмейди. Аланы 
уа урламайдыла. Сен сау бол 
– тилединг»,- дейди тиширыу. 

О
згъан ёмюрню 70-чи 
жылларында эл бла бай-

ламлы литература кесине 
уллу эс бурдургъанды. Туугъ-
ан жерден айырылгъан адам-
гъа къалай уллу къыйынлыкъ 
болгъанын кёргюзтгендиле 
авторла. Алексей Кушхаунов 
да къошханды алагъа кесини 
юлюшюн. Ол элдеги жашау-
ну иги билгени себепли хар 
сёзю да кертиди, хар жигитин 
да таныйбыз. 

«Зимние яблоки» деген 
хапарында юй бийчеси ау-
ушхан Осман Нальчикде 
жашыны юйюнде жашайды. 
Алай жангы жерге юйре-
налмайды. Эли, адамлары, 
кеси ишлеген юйю, артыкъда 
алма бахчасы, тюшюнде, 
тюнюнде да тынчлыкъ бер-
мейдиле. Элинде уа, жангы 
жашау бардырыргъа излеген, 
къармашхан къоншулары 
аны келирин сакълайдыла 
– терек бахчаны сатып алыр-
гъа ашыгъып - хайыры иги 
боллукъду. Аны ангылагъан 
Осман юйюн, бахчасын да 
къарыусуз жашагъан, алай 
тюз ниетли, кёп сабийли За-
махха къояды. 

К
ъартны жюреги кётюрал-
лыкъ тюйюлдю ол аллай 

бир къыйын салып ёсдюрген 
тереклени алмаларын мал-
кёз Мухамед Северде сатса. 
Осман аланы татыуларын  
сабийле, эллиле кёрюрлерин 
излейди. Ол да, Нану кибик, 
чудакды. Алай биз быллай 
къартланы хар бирибиз да 
таныйбыз. Алмаланы хар 
орам бла озгъан сабийни 
хуржунларына къуюп ийген-
лени кёргенбиз, ала бла кёп 
кере да сыйланнганладанбыз. 
Элледе ол тёре эди…

Сюйгенлени араларында 
кёлкъалдылыкъ, жаш адамла 
кеслерини жерлерин къалай 
табаргъа кюрешгенлери, юй-
юрде эр бла тиширыуну ара-

сында жылыулукъ кете бар-
гъаны, жашау тюрленнгени 
бла адамланы араларында 
ангылашынмакълыкъ туугъ-
аны – барына да бургъанды 
эсин Кушхаунов. 

Ж
азыучуну женгил ти-
лин, эрттегили жанр-

лада жазып, айтырын окъу-
учугъа жетдире билгенин да 
белгилерге керекди. Алексей 
Шагирович, литературагъа 
озгъан ёмюрню 70-чи жыл-
ларында келип, аны ахырына 
дери жазгъанын къоймагъ-
анды. Ол кезиуде къыралда 
тюрлениуле да аны къала-
мындан кенгде къалмагъ-
андыла. Перестройка, де-
мократия, телевиденияда 
жангы туугъан, эрикдирип 
бошагъан рекламала, ба-
зарла, юбилейле – озгъан 
жылланы ачыкълагъан бел-
гиледиле. 

Аланы барыны юсюнден 
да «Лица кавказской нацио-
нальности» деген китабында 
айтханды кесини оюмун. 
Мында да ол чамны хайыр-
ланады. Бир къысха пьесасы 
да барды. Баям, ол сынау 
анга телевиденияда ишле-
ген заманындан келгенди. 
Аны сценарийлерине кёре 
«Старики» эм «Вкус чурека» 
деген документли фильмле 
да салыннгандыла. 

                жылладан сора 
                 жазыучулукъ иш 

бла кюрешген бир тюрлю 
мода окъуна эди. Аны се-
бепли манга хар заманда 
сейирди адам къалай тюр-
лю жазып башлагъанды: 
башхаладан артда къалмаз 
ючюнмю, огъесе кесини 
айтыры болупму?

Алексей Шагирович са-
бийлей окъуна жазыучу-
лукъгъа тартханын, газетчи 
болургъа сюйгенин айтады. 
Журналистикадан а лите-
ратурагъа кёпле келгенди-
ле, Кушхаунов да ол санда. 
Аны, къолуна къалам алып, 
жаланда жюреги излеген 
такъыйкъада олтургъаны, 
къагъытха да жюреги айт-
ханны тюшюргени сезилмей 
къалмайды. Андан урады 
аладан жылыулукъ, къай-
тарып окъуругъунг да андан 
келеди. 

Арт кезиуде ол уллу чыгъ-
арма бла кюрешгенин, аны 
асыры узакъгъа созулуп 
кетгенин да билдиргенди. Не 
да этип аны да бошар мурат-
лыды Алексей Кушхаунов. 
Биз да анга аны тежейбиз.

САРАККУЛАНЫ Асият.
Суратны ТОЛГЪУРЛАНЫ 

Камал алгъанды.

Д о н   Г у а н
Кенгешге чакъырмай ушайма да.
Бар, айт, келсинчи тамбла Дона Ан-
нагъа,
Ашхам къарангысы бла, кечирек.
Эшик къалаууру болуп турурча.

Л е п о р е л л о
Тапханса хыликкя этер адам. Эс жый!

Д о н   Г у а н
Чакъыр дедим ушайд да!

Л е п о р е л л о
Къалай?..

Д о н   Г у а н
Ма алай!..
Л е п о р е л л о
(Сынны аллына барып)
О сыйлы командорну сыны, кечерсе,
Сен ариу да, тауушлукъ да эсгертме, 
Бу мени бийим, бу Дон Гуан сени
Тамбла адам кёрмезча, кечирек…
Ой, тоба, тоба! Аллах, кеч, айталмайма, 
Къоркъгъан этеме!..

Д о н   Г у а н
Ётсюз! тохта сени уа!..

Л е п о р е л л о
Жаным, командор, табу, тилейме, кеч…
Тамбла кече юйдегинге бу Дон Гуан 
Келген чакъда эшик къалаууру
Болсанг эд деп, бийим тилейди.

Эсгертме, охо, келирме дегенча, 
башын къымылдатады.

Л е п о р е л л о
Ой!
Д о н   Г у а н
Не болду?

Л е п о р е л л о
Ой, ой! ой!.. Ой, ёлдюм, ёлдюм!..

Д о н   Г у а н
Не от тюшгенди къойнунга? 

Л е п о р е л л о
(башы бла кёргюзте)
Бу сын таш... Ой!
Д о н   Г у а н
Не баш урургъа къалдынг?

Л е п о р е л л о
Буду баш ургъан!..
Д о н   Г у а н
Сант этме!

Л е п о р е л л о
Барчы бир… Кесинг 

Д о н   Г у а н
Тохта сени уа! 
(Эсгертмеге.)
Эй, командор, эшитдингми, тамбла 
кече,
Мен къатынчыгъынг бла тюбешгенде,
Эшик къалаууру болурса, хому?
Эсгертме энтта башын къымылдатады.
Ой, анам!

Л е п о р е л л о
Ыхы? Айтыем да…

Д о н   Г у а н
Кетдик!..

ТЁРТЮНЧЮ СУРАТ 

Дона Аннаны юйю.

Д о н   Г у а н бла Д о н а   А н н а 

Д о н а   А н н а 
Дон Диего, мен къонакъ этдим сени,
Алай а хапарым артыкъ къууанч кюйлю 
Болмаз: мен бир башсыз тиширыу, 
къарасы 
Тешилмей, жаз башы кюннге ушаш,
Кёз жашын ышаргъаны къатыш ашай 
Тургъан, эрикдирип къоярма деп къор-
къама. 
Нек тынгылайса, айт бир сёз? 

Д о н   Г у а н
Да тынгылап, 
Тынгылап къана турама зауукъдан,
Ол тангкёрдю, ол нюр, ол хур мёлек 
Дона Анна бла кесим жангыз къалып.
Анда – сууукъ къабырлада ол таш 
Суратха тобукъланып тургъанындача 
Болмай, былайда кёреме да кесин.

Д о н а   А н н а 
Дон Диего, ёлгеннге да къыймаймыд 
Кёзюнг мени? Эрим къабырындадамы 
Тынчайтмайды сени? 

Д о н   Г у а н
Къыймазча не сылтау. 
Жанынг сайлап баргъан адамынга.

Д о н а   А н н а 
Дон Альварны сайлаб а бармагъанем. 
Анам, харип, берген эди: биз – жарлы-
ракъ, 
Ол бай жашай эди да.

Д о н   Г у а н
Насыплы кеси! 
Хаух мюлкюн аякъ тюпге атханды да,
Мёлек бла жаннет зауугъуна батханды!
Ай, анасыны, шо алгъаракъ билсем
Эди, бу бий сыйым да, къолайым да,
Нем да – бир сени ючюн деп, жанымы
Къурман этер эдим. Къорунг болуп, 
Къулунг болуп, чабып жюрюр эдим 
Жумушунга. Сени къууандырыр ючюн, 
Жанынг нени кюсегенин да алгъадан 
Билип турур эдим, жашауунгу уа 
Жомакъгъа, жыргъа бурур эдим да. 
Ай, не медет! Къадар буюрмады!

Д о н а   А н н а 
Диего, ой, тохтачы, башыма 
Палах ала турама: аллай сёзлеге 
Тынгылагъан эри ёлген тиширыугъа 
Гюняхды. Эрини къабырына да 
Кертилей къалса керекди ол. Диего,
Сен бир билсенг эди, Дон Альвар
Мени къалай сюе эди! Хо бир да,
Мен ёлюп, кеси къалгъан болса, харип,
Аман чакъырмагъа эди тиширыуну 
Бир бош къонакъ этип да юйюне.
Бу эр бла къатын деген затха
Къаты эди, жазыкъ.
 
Д о н   Г у а н

Къыйнайса жанымы, 
Сагъына тураса да бу эринги. 
Термилтме быллай бир, тилейме, Анна, 
Тийишли эсем да мен термилирге.

Д о н а   А н н а 
Сенде уа не терслик бар термилирча?
Некях бла, гюнях бла да жокъ 
Байланнганынг, алай тюйюлмюдю? 
Мени сюйген эсенг а, Аллахдан, 
Менден да не айып санга?

Д о н   Г у а н
Айыпмы?                             
Сени аллынгдамы? Эй, Аллах, сен кеч!

Д о н а   А н н а 
Да не аманлыкъ этгенсе сен манга, 
Алай ажым ашарча? Кючсюнюрча?
Мен билмеген зат бар эсе – билдир!

Д о н   Г у а н
Угъай! Угъай! Санга айтырча зат 
Тюйюлдю! 

Д о н а   А н н а 
Ангыламайма, Диего, 
Мени аллымда бир терслигингми барды?
Айт, тартынма.

Д о н   Г у а н
Айталлыкъ тюйюлме, 
Къысма.

Д о н а   А н н а 
Ма сейир! Айтдырмай къоярыкъ 
Тюйюлме, айт, Диего. 

Д о н   Г у а н
Къысма, жаным.

Д о н а   А н н а 
А-а! Мени жаным кюсегенни алаймы 
Толтурлукъса сора, не? Къулунг болуп, 
Чабып жюрюр эдим Жумушунга деп? 
Неди ол жырлагъанынг а сора, ы?
Диего, ёпкелейме, айт, мени аллымда
Не терслигинг барын?

Д о н   Г у а н
Да, базынмайма.  
Мени кёрюп болмазса деп къоркъама.

Д о н а   А н н а 
Угъай, угъай. Алай этмем, кечеме 
Алгъадан. Жаланда билирге сюеме…

Д о н   Г у а н
Билирча зат болса уа! Жанынга 
Жарамагъан ачы хапар керекмиди 
Санга, жюрегинги жапсармазлыкъ?

Д о н а   А н н а 
Аллай бир бу не ачы хапарды? Нек 
Къыйнайса быллай бир. Биз бир бирни 
Танымагъанбыз бу жолгъа дери, 
Айт, сора, излесенг да, не аманлыкъ
Эталыр эдинг манга? Къалай бла?
Шо бир деп бир жауум окъун 
Болгъанды деп да билмейме, не ол 
жокъ.
Жаланда эрими жойгъан. Жаланда ол.

Д о н   Г у а н
Бусагъат ачыкъ болады иш! 
(кеси кесине)
Бир айт,
Ол насыпсыз Дон Гуанны таныймыса?

Д о н а   А н н а 
Угъай. Артал да кёрмегенме. 

Д о н   Г у а н
Жюрекде 
Дертинг сууумагъанды да анга?

Д о н а   А н н а 
Жаланда 
Намыс ючюн деп болмаса… Сёзню
Башха жары буруп къутулургъа
Кюрешме сен, Диего. 

Д о н   Г у а н
Аллынга 
Ол Дон Гуан чыгъып къалгъан болса, 
Сен не этеренг?

Д о н а   А н н а 
Ол харам къаннымы,
Къамамы урурем да жюрегине!

Д о н   Г у а н
Къаманг къайдады, Дона Анна? Ма 
Кёкюрегим…

Д о н а   А н н а 
Диего! Неди бу этгенинг?

Д о н   Г у а н
Тюйюлме мен Диего, мен Гуанма.

Д о н а   А н н а 
Оу кюнюм! Угъай, тюйюлсе сен Гуан…
Ийнанмайма.

Д о н   Г у а н
Мен Дон Гуанма.

Д о н а   А н н а 
Ётюрюк 
Айтаса.

Д о н   Г у а н
Менме ёлтюрген сени эринги,
Сокъураннган жерим да жокъду, нек 
Этдим алай деп.

Д о н а   А н н а 
Не затла эшитеме! 
Оу, не кюннге къалгъанды къыйынлы 
Башым! Кертимиди бу айтханынг?..

Д о н   Г у а н
Кертиди, хау. Мен Дон Гуанма, эринги 
Жойгъан, сени башсыз къойгъан да.
Сени сюйюп ёле тургъан да…

Д о н а   А н н а 
(жыгъыла туруп)
Оу, оу-оу!
Къайдама мен, къайдама?.. Ах, кюнюм…

Д о н   Г у а н
Аллах, сен сакъла! О не болду мынга? 
Дона Анна, не болуп къалды санга?
Кётюрюлчю, турчу, жыйчы эсинги,
Ашчы, ач кёзлеринги, сени къулунг, 
Диегонг аллынгда тобукъланып
Турады, тур, уянчы... 

Д о н а   А н н а 
Тийме, къой мени! 
(Къарыусуз ауаз бла.)
Да сен а бек уллу жауумса да, 
Эрими жойгъан, жашаууму да кюл…
Кёмюр этип къойгъан…

Д о н   Г у а н
Аллах сюйюп
Жаратхан жан, не бла, къалай десенг 
да,
Тёлейим терслигими,  жаланда айт, 
Буюр, бу аллынгда тёнгереген къулгъа:
Ёл десенг – ёллюкдю, жашасын десенг 
да,
Бир сени ючюн жашар…

Д о н а   А н н а 
Ол Дон Гуан деген…

Д о н   Г у а н
Бир мурдарны юсюнден айтханча
Айта болур элле мени юсюмден санга.
Ы, Дона Анна. Эл ауузу – элек, десем да
Болур бир зат анда да, жанындан тоюп,
Айланнганны гюняхлары да аз болмаз.
Алай сени кёрген сагъатымдан бери
Мен жангыдан туугъанма дуниягъа,
Сени сюйюп – игиликни сюйгенме, 
Къалтырай тургъан тобукъланы
Аны аллында да биринчи кере иеме.

Д о н а   А н н а 
Ариу тиллиди Дон Гуан, билеме.
Ийманы-дини да болмагъан, бир ха-
улеге
Санайдыла сени. Устады хыйлагъа, 
Саякъды, ибилисди, дейдиле. Да ненча
Насыпсыз тиширыуну бузгъан болурса
Жашауун?

Д о н   Г у а н
Да, бу жолгъа дери, ийнан, 
Жангыз бирин да сюймегениме. 

Д о н а   А н н а 
Да сора
Ийнаныпмы къалайым: Дон Гуанны 
Ма менме биринчи сюймеклиги деп, 
Алдамай, насыплы да этерикди деп!

Д о н   Г у а н
Алдаргъа сюйсем, айтыр эдимми да, 
Женгдирир эдимми да сен эшитирге да 
Сюймеген атны ачар эдимми тасхасын? 
Къайда кёресе оюмлукъ, хыйла мында?

Д о н а   А н н а 
Да ким биле сизни? – Къалай келгенсе
Базынып бери да? Танырла, таныб а,
Ёлтюрмей къоймазла деп къоркъмай?

Д о н   Г у а н
Неди да ёлюм деген сени шо бир 
Кёрюр ючюн жанын аямазлыкъ къул-
гъа?

Д о н а   А н н а 
Кесинги эслетмей а мындан къалай
Чыгъарса, къыйынлы сен?

Д о н   Г у а н
(аны къолларын уппа эте)
Дона Анна, 
Дагъыда сен мангамы тынгысызса!
Жокъду да чууакъ жюрегингде дер-
тинг?

Д о н а   А н н а 
Ай, кюнюм, сени кёрюп болмаз кюч
Табалсам эди жюрегимде! Болсада
Бар, айырылыр заман жетди бизге.

Д о н   Г у а н
Да энди къачан кёралырма да сени?

Д о н а   А н н а 
Аны уа билмейме. Чыгъар бир кюн.

Д о н   Г у а н
Тамбла, хому?

Д о н а   А н н а 
Да къайда?

Д о н   Г у а н
Мында.
Д о н а   А н н а 
Ах, Дон Гуан, нечик халал жюрекме 
мен.

Д о н   Г у а н
Кечгенинге да бир уппа белгичикни да…

Д о н а   А н н а 
Кечди, бар.

Д о н   Г у а н
Бирчик, къургъакъ, жарашыулу…

Д о н а   А н н а 
Тутханын бошламагъан зат! Ма…бир-
чик.
Кимди эшикни къакъгъан да? Букъ 
ары.

Д о н   Г у а н
Хайда, жаным, тамбла кёрюшюрбюз.
(Кетеди, жангыдан чабып ызына къай-
тады)
А!..
Д о н а   А н н а 
Не болгъады? Оу!..

К о м а н д о р н у   э с г е р т м е с и  
киреди.
 Дона Анна жыгъылады.

Э с г е р т м е
Чакъыргъанса да, 
Келгенме.

Д о н   Г у а н
Эй, Аллах! О Дона Анна!

Э с г е р т м е
Къой аны: иши битгенди. Къалтырай 
Тура болурса дейме, Дон Гуан, кесинг 
да.

Д о н   Г у а н
Чакъыртхан да мен этип, къалтырагъан 
да
Сора менмеми? Келгенинге ыразыма.

Э с г е р т м е
Тутдурчу сора къолунгу.

Д о н   Г у а н
Да ма… 
Охо, къаты къысады таш къолунг а!
Неди бу этгенинг? Тохтачы… Эй, бош-
ла… 
Жибер, ёлеме, ой, битдим… о Дона 
Анна!

Эсгертме да, Дон Гуан да
жер къарынына ташаядыла.

А. БЕГИЙ улу кёчюргенди.

Ахыры. Аллы газетни 
63-64-чю номерлериндеди.

ТАШ КЪОНАКЪ
Ф а ж и я 

Ол жюрегини буйругъу бла жазады

Алексей Кушхаунов 1942 жылда Урожайное элде 
туугъанды. Школну тауусуп КъМКъУ-ну тарых – фило-
логия факультетини орус тил бла литература бёлюмюне 
окъургъа киргенди эм аны жетишимли бошагъанды. 
Андан сора «Советская молодёжь», «Кабардино – Бал-
карская правда» газетледе, Къабарты - Малкъар къырал 
телевиденияда да ишлегенди.

ВЛКСМ-ни ишине да тири  къатышханды. Москвада 
Жамауат илмуланы академиясында окъуп, республи-
кагъа къайтып, КПСС-ни Къабарты-Малкъар обкомунда 
къуллукълада да кесин кёргюзтгенди. 

Жазыучулукъ иш бла ол эртте кюрешип башлагъанды. 
Орус тилде жазады. Москвада, Нальчикде  чыкъгъан 
китаплары тогъузгъа жетедиле, аладан жаланда «Звез-
дочёт» деген чыгъармасы басмаланнганды къабарты 
тилде. Алимлени оюмларына кёре, «Сауна» деген ро-
маны аланы ичинде ара жерни алады. «Дождь и солн-
це» атлы китабында уа жазыучуну жашау позициясы 
ачыкъланнганды. 

Тырныаууз шахарда би-
ринчи номерли лицейни 
химиядан бла естествоз-
наниядан устазы Ильвина 
Сидакова, диссертациясын 
жетишимли къоруулап, анга 
педагогика илмуланы кан-
дидаты деген алим дара-
жа берилгенди. «Кесими 
«Тамата класслада окъ-
угъанлада саулукъну куль-
турасын къурау жаны бла 
инновация школну социаль-
но-педагогика иши» деген 
темагъа тинтиуюмю сегиз 
жылдан артыкъ заманны 
бардыргъанма,-дегенди 
Ильвина Владленовна. –Бу 
теманы мен бошдан сай-
ламагъанма. Бир кезиуде 
билим бериуде технологи-
яланы, амалланы кийириу, 
компьютеризацияны сынап 
кёрюу бла байламлы уллу 
дауур башланнган эди. Ол 
иш окъуучулагъа жетерик 
ауурлукъ эсге алынмай 
бардырылгъанды, аны уа, 
сёзсю, алагъа психика эм 
физический жаны бла хата-
сы жетмей къалмагъанды. 

Школ инновация тюр-
лениуле бла кюреше, са-
бийлени саулукъларыны 
юсюнден унутуп къойгъан-
ды. Аны себепли сайлагъан 
темамы магъаналылыгъы-
ны юсюнден айтыр кере-
клиси да жокъду. Бу ишни 
башлауну баш сылтауу да 
ол болгъанды. Мени илму 
башчымы, педагогика ил-
муланы докторуну, про-
фессорну, чынтты профес-
сионал Николай Борыдкону 
хайырындан мен ол ишими 
ахырына жетдиралгъанма».

Ильвина Сидакова дис-
сертациясын Астраханьны 
къырал университетинде 
къоруулагъанды. Председа-
тель Александр Трещёвну 
башчылыгъында диссерта-
ция советни уллу усталыгъы 

болгъан къаууму  аны 
ишине тынгылы эс бу-
руп къарагъанды, кёп 
соруу бергенди. Алай 
бла тийишли багъа да 
бичилгенди. 

-Мени илму башчы-
мы ышаныууна керти-
чи болур ючюн, мен 
илму иш бла мындан 
ары да кюреширге 
боллукъма,-дегенди 
Ильвина Владленов-
на. Бусагъатда окъ-
уна фахмулу эмда 
хунерли сабийлеге 
кеслерини билимле-
рин ёсдюрюрлери, аланы 
чыгъармачылыкъ ишлерин 
тюз жолгъа бурур, илму 
тинтиу ишге юйретир ючюн 
болушургъа сюеме. Са-
улукъну школун ачаргъа 
мурат этеме, ол а  шён-
дюгю сабийлеге бек ке-
рекди. Тамата класслада 
окъугъанланы къаууму бла 
аллай школну проектин жа-
рашдыргъанма. Биз «Мен 
Россейни гражданиниме» 
деген Битеуроссей кон-
курсха къатышып, Гран-при 
алгъанбыз.

Сидакованы оюмуна 
кёре, бир тюрлю хунери 
болмагъан сабийле жокъ-
дула. Аланы хар бирини 
да кёзлерине къараргъа, 
алай бла уа ол не затны 
сюйгенин билирге керекди. 
Алада бош алай окъуучуну 
угъай, энчи инсанны кёр-
генлерин сезе, сабийле 
муратларына жетер ючюн 
не къыйын ишни да этерге 
хазырдыла. Ма ол кезиуде 
аланы кючлерин тюз жол-
гъа бурургъа, айнытыргъа, 
кюч ала барыргъа, жети-
шимли болургъа онгла кёп 
болгъанларын кёргюзтюрге 
керекди. Лицейде окъуучу-
ла бла бирге тинтиу ишле, 
проектле къураладыла, 

аланы кёбюсю уа сабийле-
ни башламчылыкъларын-
дан чыгъадыла. Жаш адам-
ланы башларына къаллай 
сейирлик оюмла, жангы-
лыкъла келедиле!

- Окъуучула школну бошай 
туруп, жангы информация 
технологияланы дуниясын-
да, жашауну тохтаусуз алгъа 
барыуунда бла информаци-
яны алай кёплюгюнде къол-
ларындан бир зат да келме-
ген амалсызла болуп ёсерге 
керек тюйюлдюле, - дейди 
педагог. - Биз билимни де-
менгили уллу ёлчеминде 
сабийлени бек керекли, баш 
магъананы тутхан инфор-
мациягъа юйретир ючюн 
битеу къолубуздан келгенни 
этерге итинебиз, шёндю-
гюлю технологияланы хай-
ырлана, аны терк окъуна 
керекли форматха жараш-
дырыргъа, аны бла бирге уа 
обществону жашаууну бла 
айныууну битеулю жолунда 
чыкъмазгъа кюрешебиз. 
Ол зат къолдан келсе уа, 
аланы жашауларында мени 
ишими да бир кесекчиги 
болса, кесими насыплыгъа 
санарыкъма. Алай эсе уа, 
мен керти да устазма.

ТЕМИРЛАНЫ Анатолий.
Суратны автор алгъанды.

Жетишим

«Саулукъну школун
ачаргъады муратым»

Александр ПУШКИНАлександр др ПУШКИН

«

1950

Черек районну жер-жерли 
администрациясы «Жер ба-
шын тазаракъ этейик» деген 
кир-кипчикни (къалгъан-къул-
гъанланы) жыйыу конкурсну 
башлагъанды. Аны баш магъа-
насы - адамны кеси жашагъан 
жерине эм табийгъатха ие кёз 
бла къараугъа бла экология 
культурагъа юйретиудю, деп 
билдиргендиле администраци-
яны пресс-службасындан. 

Конкурсну кезиуюнде жараш-
дырып жангыдан хайырланыр-
гъа жарагъан къалгъан-къул-
гъанланы да жыярыкъдыла. 

Конкурсха ким сюйсе да къа-
тышыргъа онгу барды: районда 
болгъан учрежденияла, пред-
приятияла, организацияла эм 
хар ким да. Аланы борчлары - 
къалгъан-къулгъанланы жыйып 
аланы алыучу пунктлагъа бериу-
дю. Муниципалитет  багъаланы 
былай белгилегенди: мияла 
сыныкъланы бла къагъытны 
килограммы ючюн - 1,5 сом, 
пластмасса бла пластикден 
къалгъан-къулгъанланы кило-
граммына уа 6 сом.

Ызы бла конкурсха къатыш-
ханла къаллай бир зат жыйгъ-
анларына шагъатлыкъ этген 
къагъытланы комиссиягъа бе-
редиле.

Конкурсну итогларын «Билим 
бериуню эм иги учреждения-
сы» бла «Эм иги учреждение» 
деген номинациялада быйыл 
25-чи - 30-чу ноябрьде чыгъ-
арлыкъдыла. Биринчи жерни 
алгъанлагъа онбешишер минг 
сом, экинчи жерни алгъанлагъа  
онушар минг сом, ючюнчю 
жерни алгъанлагъа уа бешишер 
минг сом берликдиле. Аны бла 
бирге районну администрация-
сыны башчысы Темиржанланы 
Махти хорлагъанланы къууанч 
халда грамотала эм ахча бла 
саугъаларыкъды.        

Бизни корр.

«Тёгерекдеги
къудуретни
тазаракъ этейик»

Культура

КъМР-ни Спорт, туризм эм курортла министер-

ствосуну пресс-службасындан билдиргенлерине 

кёре, Сараево шахарда эр кишилени эм тиширыу-

ланы араларында дзюдодан Европаны Кубогу бар-

дырылгъанды. Анга юч жюзден аслам спортсмен 

къатышхандыла. Анда бизни жерлешибиз Мурат 

Хабачиров (81 килограмм) алтын майдал алгъанды.

Элбрус районну краеведение 
музейи окъуучула бла, «Ислам-
огъурлулукъну диниди» деген 
темагъа жоралап, ушакъла 
бардырады. Аллай тюбешиу 
Элбрусда колледжде да бол-
гъанды. 

Аны кезиуюнде Терс-Къолну 
иймамы Ёлмезланы Абдул-Ке-
рим бла Ислам университетни 
ючюнчю курсуну ст уденти 
Атабийланы Леуан жыйыл-
гъанлагъа исламны тарыхы-
ны, аны бла байламлы сей-
ирлик затланы юслеринден 
айтхандыла. Окъуучула бу дин 
огъурлулукъгъа, ата-анагъа, 
таматагъа ыспас этиуге, бир 
бирге болушургъа, тюз жашау 
бардырыргъа юйретгенине, 

Суворовская станицада кикбоксингден Рос-

сейни Юг жаныны биринчилиги эм чемпионаты 

ётгендиле.  Аны фулл-контакт бёлюмюнде бизни 

жерлешлерибиз жетишимли эришгендиле. 

КъМР-ни Спорт, туризм эм курортла мини-

стерствосуну пресс-службасы билдиргеннге 

кёре, алай бла 57 эм 75 килограммлагъа дери 

ауурлукъда Чабдарланы Батыр бла Къудайланы 

Залим чемпион атлагъа тийишли болгъандыла. 

Бу хорлам ахыргъыгъа РФ-ни спортуну устасы 

деген нормативни толтурур онг да бергенди. 

Къайсы россейли да, жашау 
журт сатып алгъан эсе, жаша-
уунда бир кере налог салымны 
бермезге эркинди. Неди ол? 
Законда айтылгъанына кёре, 
сиз сатып алгъан тепдирил-
мезлик ырысхыны багъасыны 
13 процентин къырал боюнуна 
алыргъа борчланады. Башхача 
айтсакъ, хар ай сайын бизни 
иш хакъыбыздан алыныучу ол 
подоходный налог салымны 
алмазгъа дейди.

Аны уа чеги барды. Журт са-
тып алыуну багъасыны бек уллу 
ёлчеми 2 миллион сомду (2008 
жылгъа дери ол эки кереге аз 
эди). Алай бла сиз къолугъузгъа 
260 минг сом алаллыкъсыз.

-Бек игиси - Федеральный 
налог службаны сайтындан 
энчи  программаны алсагъыз-
ды («Полезная ссылка» деген 
программаны),-дейди «Пер-
сональный советник» деген 
компанияны генеральный ди-
ректору Наталья Смирнова. 

«Наркотикле, психотроп затла 

эм аланы жарашдырыуда хайыр-

ланылгъан къошакъла сатыугъа 

контрольлукъ этиуню игиленди-

риу бла байламлы Россей Фе-

дерацияны Правительствосуну 

бир-бир актларына тюрлениуле 

кийириуню юсюнден» РФ-ни 

Правительствосуну 2012 жылда 

22-чи февральдан 144-чю номер-

ли бегимине кёре, наркотиклени, 

психотроп затланы эм аланы 

жарашдырыуда хайырланылыучу 

къошакъланы Россей Федера-

цияны контролюнда болургъа 

керекли къаууму кенгертилгенди.

2012 жылда 6-чы апрельде 
РФ-ни МВД-сыны Нальчик-
де управлениясында Админи-
стратив законодательствону 
толтуруу жаны бла арасыны 
къуллукъчулары профилактика 
мадарла бардыра туруп  Наль-

Къанаматланы  Масхутну 

къызы Лейла бла мен 28-чи 

мартда мемориалда таныш-

ханма. Алаша бойлу, назик 

тиширыу. Ол къолунда да гюл 

къысымы бла тыншчыкъ бир 

жанында сюеле эди. 

Адамла уа аны суратларын-

дан къуралгъан кёрмючге къа-

рай, биринден бирине ёте, уллу 

сейирге къала эдиле. Ол иш-

леген атла сууну ичи бла, аны 

гюлле…» кеслерине тартханлай, 

ары –бери иймей турадыла. 

Къыз аланы барын да Малкъар 

халкъны къыраллыгъы къайта-

рылгъан кюннге жоралап ха-

зырлагъанды. Ала болмагъанча 

аламатдыла, бир да сейирлик-

диле. Аланы этилген амаллары 

да кёрмючге баргъанланы жю-

реклерин къозгъамай, кёзлерин 

къууандырмай иймегенди. 

Сурат ишлерге Лейла Къа-

никилеге ушамайдыла. 

Таулу къызны ёз халкъыны 

жашау турмушуна, аны къур-

шалагъан табийгъатха да кёз 

къарамы энчирекди. Ол керти-

ликни суратлайды. Аны бла бир-

ге Лейла тенгизни саугъаларын 

да адам ийнанырча кёргюзтал-

гъанды.

Къанаматланы Лейланы ана-

сы малкъарлыды, Темуккуланы 

къызы, атасы уа - къарачайлы. 

Аны себепли ол эки республи-

каны да бирча татлы сюеди, 

бирча кёреди. Аны суратла-

рында да ол шарт эсленмей 

къалмайды.

Лейла университетни бошагъ-

анындан сора  иги кесек заман-

ны Москвада архитектура жаны 

бла дизайнер болуп тургъанды. 

Ол жарашдыргъан  проектлени 

ара шахарны кёп жеринде кё-

рюрге боллукъду. 

Фахмулу къыз Къабарты-

Малкъарны, Къарачай-Черкес-

ни  да бирча сюйгени себепли 

кесини билимин, усталыгъын 

да бу жерледе хайырланыргъа 

деген акъылдады. Ол бусагъ-

атда Малкъар халкъны репрес-

сиялагъа тюшген адамларына 

этилген мемориа лда ишге 

тохтагъанды.

ХОЛАЛАНЫ Марзият.

Суратланы автор алгъанды.

«Битеу документлени юйде 
ашыкъмай толтуругъуз, ол кёп 
заманыгъызны аярыкъды. Про-
грамма  айтыр къайры (кимге) 
жазаргъа кереклисин. Налог 
инспекциягъа апрельни экинчи 
жарымында неда июльда  уа 
келмезге кюрешигиз – ол кези-
уде кёп тюрлю декларацияла 
бардырылыучудула.

Льготала алыр ючюн жашагъ-
ан жангы жеригизде  налог 
жаны бла эсепге тюшерге ке-
рексиз. Ол былай  эм бек тынч 
этиледи: район инспекциягъа 
заявление  бла бирге паспортну 
ксерокопиясын эм ИНН-ни эски  
бланкын бересиз. Ыйыкъдан 
сора регистрация этилгенини 
жангы адреси бла бланкны 
аллыкъсыз (ИНН-ни номери 
тюрленмейди).

Кертисин айтсакъ, налогну 
эсебинден кетериуню жараш-
дырыуда ашыгъышлыкъ этер  
кереклиси  жокъду. Аны теп-
дирилмезлик ырысхыны сатып 

алгъандан сора 3 жылны ичинде 
этерге боллукъду, жылны ичинде 
къайсы айда сюйсегиз да. Бол-
сада, ахчаны уа сизге барысын 
да бир жолгъа берлик тюйюлдю-
ле. Эсеплеу  былай бардырыла-
ды. Сёз ючюн, сиз озгъан жылда 
400 минг сом иш хакъ алдыгъыз. 
Иш бериучю сизни ючюн 52 минг 
сом подоход налогну тёледи 
(13 процентни). Ма ол ахчаны 
алаллыкъсыз быйыл сиз. Къал-
гъанын а – артда. Къырал сизге 
берлик ахча тауусулгъунчу – ма 
алай алып турлукъсуз.

Фатарны багъасы 2 миллион 
сомдан аз болгъан эсе, сиз 
кертиси бла да  тёлеген хакъ-
ыгъызны налогундан кетерил-
генини эсебинден аллыкъсыз. 
Ма ол себепден керек тюйюлдю 
документде фатарны миллион 
сомгъа сатып алгъанма деп жа-
зып, къалгъанын а  конверт бла 
алыргъа. Ол сатыучугъа игиди 
– ол налог тёлерик тюйюлдю. 
Фатарны  сатып алгъан адам 
а  былайда 130 минг сомун тас 
этерикди.

Жыл сайын налог инспекци-
ягъа барып турмаз ючюн,  къы-
рал сизге къаллай бир борчлу 
болгъаныны юсюнден справка 
алып, аны ишлеген жеригизде  
бухгалтериягъа элтигиз. Алай 
этсегиз иш берген сизни  иш 
хакъыгъыздан НДФЛ-ны тыя-
рыкъ тюйюлдю сизге бериллик 
ахча берилип бошалгъынчы.

 Аны бла чекленмейдиле льго-

тала. Кертиди, кёпле жашау 
журтланы къолларында бол-
гъан ахчаны берип да алал-
лыкъдыла. Ипотечный кредитге 
башларын сукъгъан граждан-
лагъа да къууанырча бир зат 
барды. Льготала ала кредит 
жаны бла тёлеп бошагъан 
борчланы процентлерине да 
тиедиле.

-Хар ипотечный тёлеу экиге 
бёлюнеди: кредитни  кесине 
эм анга процент салымлагъа. 
Алайды да,  тёленнген ахчаны 
13 процентин сизге къырал 
къайтарлыкъды. Аны алыр 
ючюн, жылны итогларына кёре 
банкдан выписканы алыргъа 
эм аны налог инспекциягъа 
берирге керекди,-дегенди На-
талья Смирнова.

Башхача айтсакъ, 10 жылны 
ичинде тёлерге деп банкдан 1 
миллион сом кредит алгъан 
эсегиз,  он жылны ичинде 
банкга 1,7 миллион тёлерге 
керексиз. Алайды да, процент 
салымла 0,7 миллион сом бол-
лукъларын тергеген къыйын 
тюйюлдю. Сиз борчугъузну 
болжалдан алгъа тёлемесегиз 
91 минг сомну артха  къайта-
раллыкъсыз. Къыралны жа-
нындан ол аз компенсация 
тюйюлдю да. Артыкъда жашау 
журтну шёндюгю багъаларын 
эсге алсакъ.

 Евгений БЕЛЯКОВ.
  «Комсомольская правда» 

газет.

    

Къаллай документле керекдиле
Налог декларация 3-НДФЛ.
Битеу ишлеген жерлеригизден тюшген файдаланы юслеринден 

2-НДФЛ форма бла справка.
Паспортну копиясы.
ИНН шагъатлыкъ къагъытны копиясы
Тёлеуле алгъаныгъызны документлери неда ахча алгъаныгъызны 

распискасы.
Иелик эркинлигигизни юсюнден шагъатлыкъ къагъыт.
Сатыу-алыу этилгенини юсюнден келишим.

пагандасына ийнанмаз-
гъа, башха миллетлени, 
динлени келечилери бла 
кеслерин тап жюрютюрге 
чакъыргъандыла. Сабий-
ле Исламны жорукъла-
рыны юсюнден, аланы 
толтурмау неге келтир-
генини, гюнях не бол-
гъаныны, экстремизмни 
жайып айланнганланы не 
сакълагъаныны юсюн-
ден сорууларына тынгы-
лы жууапла алгъандыла. 

Тюбешиуню къурагъ-
анла Ёлмезланы Абдул-
Керимге бла Атабийланы 
Леуаннга быллай магъ-
аналы ушакъ бардыр-
гъанлары эм коллед-
жни башчысы Отарланы 
Мухтаргъа жыйылыуну 
ётдюрюрге онг бергени 
ючюн ыразлыкъларын 
билдиргендиле.

Анатолий ТЕМИРОВ.
Суратлада: тюбешиу 

баргъан кезиу.

Фатар сатып алдынгмы?
Къыралдан 260 минг сомну да ал!

АРА ГАЗЕТЛЕ НЕНИ ЮСЮНДЕН ЖАЗАДЫЛА

Бу ауурлукъ категорияда 35 адам эришгендиле. 

Мурат финалгъа дери тёрт сермешин да хорлам 

бла бошагъанды. Биринчи жер ючюн ол Къара-

чай-Черкесден Арсен Пшимахов бла тюбешгенди, 

аны да къытханды. Аны тренер Мухамед Емкужев 

юйретеди.
 

КУЛЬЧАЛАНЫ Зульфия.

Жашла экиси да Нальчикни «Кэмпо» клубун-

дандыла. Дагъыда аны келечиси Рамазан Бак-

санов анда «кюмюш» къытханды.  Приречное 

элден Ислам Канкулов а доммакъ майдал бла 

къайтханды. 

Юниорланы араларында уа  Резуан Ширитов 

бла Бэла Канокова уа биринчиле болгъандыла. 

Рамазан Баксанов а «бек сейир тюйюш» ючюн 

берилген энчи саугъагъа тийишли болгъанды. 

ТАППАСХАНЛАНЫ Аминат.

Спорт

«Алтын» - Мурат Хабачировда

Саугъаланы элпеклиги    

Жутлукъ

чикде жашагъан 1972 жылда  
туугъан У. Тарчоков орамда 
«Тадж-Махал» комплексде  ой-
научу жер къурагъанын ачыкъ-
лагъандыла. Андан 10 ойнаучу 
аппарат сыйырылгъанды.  РФ-ни 
Административ право низамгъа 

Ала да РФ-ни Правительствосуну 

2006 жылда  7-чи февральдан 

бегими бла къабыл этилгендиле.

Андан сора уа, «Гаммабути-

ролактон» позиция РФ-ни Уго-

ловный кодексинде адамны сау-

лугъуна бек къоркъуулу затланы 

тизмесинден кетерилгенди эм 

психотроп затланы тизмесине 

къошулгъанды. Россей Федера-

цияда аны сатыу азайтылгъанды, 

анга контроль этиу бираз селей-

генди.

КъМР-ни прокуратурасыны 

пресс-службасы.

бузукълукъ этиуню кодексини 
14.1-чи статьясыны 1-чи кесеги-
не кёре протокол жазылгъанды.

Альбина МАЦУХОВА.
МВД-ны Нальчикде управле-

ниясыны пресс-службасы.

Законда жангычылыкъ

Тюбешиу

Исламны  юсюнден керти хапар

Умутландыргъан 
башлау

тёгерекге чачдыра, барадыла. 

Арлакъда уа чокъуракъладан 

этилген гюл суратла, андан 

сора уа чёплеуледен, хыяр  

ташладан, кофе бюртюкледен, 

къудорудан ишленнген сураты, 

аны жанында уа минчакъладан 

бла къумачдан къуралгъан 

чыгъармала. 

Аланы араларында «Азиялы 

накъышла», «Къайын тере-

кле», «Чёплеуле», «Шах-шах 

рачай-Черкес къырал универ-

ситетни художестволу-графика 

факультетинде юйреннгенди. Бу 

кеси да къызны биринчи кёрмю-

чюдю. Болсада бу жолгъа дери 

ол республиканы башха худож-

никлерини ишлеринден къурал-

гъан тюрлю-тюрлю кёрмючлеге 

да кёп кере къатышханды. Аны  

чокъуракъладан, мирзеу бюр-

тюкледен, къумачдан этилген 

ишлери, табийгъатха аталгъан 

суратлары башха художникле-

Къанаматланы Лейла кеси 
ишлеген суратны къатында

аны баш жорукълары-игилик 
этиу, мамырлыкъгъа итиниу, 
ниет тазалыкъ болгъанларына 
тюшюннгендиле. 

Къонакъла алагъа дагъыда 
адамлагъа билим алыргъа кере-
клигин айтхандыла. Алагъа тюз 
оюм этерге, огъурсузлукъну про-

Ойначу аппаратла сыйырылгъандыла

Наркотик тизмеге 
къошакъла

Энчи белгилеп айтханда, РФ-де 

эркин этилмеген наркотиклени, 

психотроп затланы эм аланы 

жарашдырыуда хайырланылгъан 

къошакъланы сатыуну тизмесинде 

была да бардыла:

3-Бутаноил – 1 – метилиндол 

(1-(1-метил-1Н-индол-2-ил_ бутан-

1-ОН) эм ол къошулуп этилген 

аллай затла;

Диметокаин [(3-диэтиламино-

2 , 2 - д и м е т и л п р о п и л ) - 4 -

аминобензоат]. РФ-ни Уголовный 

кодексини 228-чи, 228,1-чи, 228-чи 

эм 229,1-чи статьяларына да тий-

ишли къошакъла кийирилгендиле. 

 Чёплеуледен гюлле  Атла

Рая машина керекле сатхан 

тюкенде ишлейди. Хар алыучуну 

жумушун тынгылы, тап этерге 

юйреннгени себепли ала да анга 

къайтып – къайтып келирге ёчдю-

ле. Бу жол да ол, аллында сюелген 

алыучуну не излегенин ангылап, 

керекли затны излеп башлагъ-

анлай, тюкенни таматасы Хусей:

- Рая, сен таулу школда окъугъ-

анса, «айыу» деген сёз къалай 

жазылады? Ол терк окъуна къагъ-

ытха «айыу» деп жазып берди. 

Хусей, анга ышанмагъанданмы 

огъесе башха акъылданмы, бирси 

тюкенчилеге да:

- Сиз барыгъыз да таулуласыз. 

«Айыу» деген сёзню жазып бе-

раллыкъмысыз? Ала да, кеслери 

билгенлерича, къагъытха тырна-

дыла. Хар бири башхача: «айу», 

«аю», «айыу». Тамата бу жол да 

алагъа ышанннганча кёрюнмеди. 
- Юйдегине сёлешип да бир 

кёрейим, устаз ушайды да,- деди 
да, телефонун къолуна алды. 
Сора юй бийчеси телефонну ол 
жанындан айтханын уллу – уллу 
къайтара, сёзню хар харфын да 
бирем - бирем жазды: а, й, ы, у. 
Аланы барын да бирге къошуп, 
эшикге чыгъып кетди. 

Тюкен аллында тыш къыраллы 

машина ичинде эки жаш олтуруп 

тура эди да, алагъа айланып:

- Сиз таулула ушайсыз да, 

«айыу» деген сёзню машинагъа 

тюз жазалмаймысыз?- деп, тыр-

ман этди. 

Жашла, аны алай айтырын 

сакълап тургъанча, бир бирге 

къарап, олсагъат харх болдула. 

Жилямукълары келгинчи дери 

бир кюлюп:
-Сен, баям, жыйырманчы 

адам болурса бизге аны айтхан. 
Машинаны мен сатып алгъанда, 
«прод» деген кесеги кетип, жа-
ланда «аю» дегени къалып тура 
эди, - деди аладан бири…

 

САРАККУЛАНЫ Асият.

Айыу
ЧАМ


